
                   އައި.ޑީ.ޕީގެ ނައިބް ރައީސް އަދި މާލޭ ދާއިރާގެ ރައީސް ނެރޭ ނޫސް ބަޔާން
އައި.ޑީ.ޕީ ގެ ލޮބިވެތި މެމްބަރުންނާއި އައި.ޑީ.ޕީ އަށް ހެޔޮއެދޭ ޑިމޮކްރަސީގެ ރޫހަށް ތާއީދުކުރާ  އެންމެހައި ރައްޔިތުންނަށް.
އައި.ޑީ.ޕީ އުވާލިކަމަށް ފަތުރަމުންދާ ޚަބަރަކީ ތެދު ޚަބަރެއް ނޫންކަމުގައި ދަންނަވަމެވެ. މިކަން ހިގާފައިވަނީ ކަނޑައެޅިގެން އައި.ޑީ.ޕީގެ އަސާސީ ޤަވައިދާ ޚިލާފަށްކަން އަޅުގަނޑުމެން ޔަޤީންކޮށްދެމެވެ. އަދި ހަމަ މިއާއިއެކު މިކަމަކީ އައި.ޑީ.ޕީގެ އަސާސީ ޤަވައިދާ އެއްގޮތަށް ހިގާފައިވާ ކަމެއްކަމުގައިވާނަމަ ހިތުން ރުހުމުން އަޅުގަނޑުމެން މިކަން ޤަބޫލްކުރާނެ ވާހަކަވެސް ދަންނަވަމެވެ. ހަމަ އެއާއި އެކު އަޅުގަނޑުމެންނާއި ދެކޮޅަށް ނެންގެވިކަމަށް ބުނުންވާ އިތުރުބާރު ނެތްކަމުގެ ވޯޓްވެސް ނަގާފައިވަނީ އައި.ޑީ.ޕީގެ އަސާސީ ޤަވައިދާ އެއްގޮތަށް ކަމަށްވާނަމަ އެކަންވެސް ހިތުން ރުހުމުން ޤަބޫލްކުރާނެ ކަމަށް ދަންނަވަމެވެ.
އަޅުގަނޑުމެންގެ މެމްބަރުންނަށް އަޅުގަނޑުމެން ޔަޤީންކޮށް މިއަރުވަނީ ތިޔަބޭފުޅުންގެ އައި.ޑީ.ޕީ އަދި އުވާނުލެވޭ ކަމެވެ. ތިޔަބޭފުޅުންގެ ޚައްޤު ތިޔަބޭފުޅުންނަށް ކޮމިޝަނަރ އޮފް އިލެކްޝަންސް އިން ހޯއްދަވާ ދެއްވަވާނޭ ކަމެވެ. ދިވެހިރާއްޖޭގެ ސިޔާސީ ޕާޓިތަކުގެ ކަންތައްތައް ބެލެހެެއްޓުމުގެ މަސްއޫލިއްޔަތު ވަރަށް ޒިންމާދާރު ގޮތެެއްގައި ހަވާލުކޮށްފައިވަނީ ކޮމިޝަނަރ އޮފް އިލެކްޝަންސް އާއި ކަމަށްވާތީ މިކަމުގައި އެފަރާތުން އިހުމާލް ނުވާނެކަމުގެ ޔަޤީންކަން އަރުވަމެވެ.   އައި.ޑީ.ޕީ ގެ ލިޔެކިއުންތައް ރައްކާތެރިކަމާއިއެކު ބެލެހެއްޓުމަކީ އައި.ޑީ.ޕީ މައި އޮފީހުގެ ތަޅު ޤައުމީ މަޖްލީހަށް ވަގަށް 2009 އޮގަސްޓް 28 ވީ ހުކުރު ދުވަހު ހުކުރުގަޑީގައި ބަދަލްކޮށް އޮފީސް ހިސާރުކުރި ފަރާތުގެ ޒިންމާއެއްކަމުގައި ދަންނަވަމެވެ. އަދި މިތަކެއްޗަކީ އައި.ޑީ.ޕީގެ ލޮބުވެތި މެމްބަރުންގެ ތާރީޚީ ވަރަށް އަގު ބޮޑު ތަރިކައެއްކަމުގައި ދަންނަވަމެވެ. މިތަކެއްޗަށް އަމާނަތްތެރިވުމަށްވެސް މިފުރުޞަތުގައި އެފަރާތަށް ނަޞޭހަތްތެރިވަމެވެ. 
އައި.ޑީ.ޕީގެ މުޅި މިމައްސަލާގައި ކަން ހިގާފައިވަނީ ފެށުނީންސުރެ އައި.ޑީ.ޕީގެ އަސާސީ ޤަވައިދާ ޚިލާފަށެވެ. ވީމާ، މިކަމުގައި ގޮތެއް ނިންމެވުގައި އައި.ޑީ.ޕީގެ މުޅި އަސާސީ ޤަވައިދަށް ރިޔާއަތްކޮށް މައްސަލަ ވަރަށް ރަގަޅަށް ކަމިޝަނަރ އޮފް އިލެކްޝަން މުތާލިއާކޮށް މެނުވީ މިކަމުގައި ގޮތެެެއް ނުނިންމަވާނެކަމުގެ ފުރިހަމަ ޔަޤީންކަން އަޅުގަނޑުމެންނަށް އެބައޮތެވެ. މިކަމަކީ އައި.ޑީ.ޕީގެ އަސާސީ ޤަވައިދާ ޚިލާފަށް މީހެއްގެ ޚުދުމުޙުތާރުކަން ބޭނޫންކޮށްގެން ތިޔަބޭފުޅުންގެ ޙައްޤު އަމިއްލަ އެދުމަކަށްޓަކައި ނިގުޅައި ގަތުމަށްކޮށްފައިވާ ބޭކާރު ފިނޑި ޑިމޮކްރަސީގެ ރޫޙާ ޚިލާފް ދަށުދަރަޖައިގެ އަމަލެއް ކަމުގައި ދަންނަވަމެވެ. މިކަން މާތް ﷲ ގެ ވާގިފުޅާއި އެކު އަޅުގަނޑުމެން ކާމިޔާބުކޮށް ދިވެހި ވުޖޫދުގައި އައި.ޑީ.ޕީގެ ދިދަ އަމާންކަންމަތީ ވިހުރުވާލަދޭނެ ވާހަކަ އުފަލާއިއެކު ދަންނަވަމެވެ.
އިޚްތިރާމްޤަބޫލުކުރެއްވުންއެދެމެވެ. 

